ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 25-Ի N 570-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	1. ՀՀ էկոնոմիկայի նախարարություն
	14.09.2022թ․

	
	01/12694-2022

	 Ի պատասխան Ձեր 2022 թվականի հուլիսի 26-ի թիվ 01/5-5/52844-2022 գրության՝ քննության առնելով «Հայաստանի Հանրապետության կառավարության 2017 թվականի մայիսի 25-ի N 570-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք հետևյալը․
Նախագծի Հավելված թիվ 2-ով սահմանվում է հարկային մարմնի գործունեության շրջանակներում ռիսկի վրա հիմնված տրանսֆերային գնագոյացման ստուգումների մեթոդաբանությունը և ռիսկայնությունը որոշող չափանիշների նկարագիրը, որի վերաբերյալ առաջարկում ենք սահմանել առավել հստակ ռիսկայնության որոշման չափանիշներ, որոնց կիրառությամբ հնարավոր կլինի հարկ վճարողների ռիսկայնությունը որոշելիս հնարավորինս զերծ մնալ մարդկային գործոնի ազդեցությունից և գործընթացը կազմակերպել հնարավորինս ինքնաշխատ եղանակով՝ դրանով իսկ ապահովելով մեթոդաբանության կիրառման միատեսակ մոտեցում։
	Ընդունվել է ի գիտություն:
 Ներկայումս մշակման փուլում է գտնվում   
[bookmark: _GoBack]«Տրանսֆերային գնագոյացման ռիսկերի հաշվարկման և գնահատման կարգը հաստատելու մասին» ՀՀ պետական եկամուտների կոմիտեի նախագահի հրամանը, որտեղ հաշվի կառնվեն ներկայացված դիտարկումները։

	2. ՀՀ ֆինանսների նախարարություն
	06.09.2022թ.

	
	01/2-3/15573-2022

	Ձեր թիվ 01/5-5/52844-2022 գրությամբ ներկայացված՝ «Հայաստանի Հանրապետության կառավարության 2017 թվականի մայիսի 25-ի թիվ 570-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողությունններ և առաջարկություններ չկան:
	 Ընդունվել է ի գիտություն:

	                                             3․ ՀՀ արդարադատության նախարարություն
	29.09.2022թ․

	
	//43042-2022

	 «Հայաստանի Հանրապետության կառավարության 2020 թվականի մայիսի 25-ի թիվ 570-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
 Անհրաժեշտ է Նախագծի հավելվածի 1-ին կետը համապատասխանեցնել Նախագծի 2-րդ կետով Հայաստանի Հանրապետության կառավարության 2020 թվականի մայիսի 25-ի թիվ 570-Ն որոշման նոր խմբագրությամբ շարադրվող 1-ին կետին և Նախագծի հավելվածի վերնագրին և բովանդակությանը, քանի որ ըստ Նախագծի հավելվածի վերնագրի և Նախագծի 2-րդ կետով Հայաստանի Հանրապետության կառավարության 2020 թվականի մայիսի 25-ի թիվ 570-Ն որոշման նոր խմբագրությամբ շարադրվող 1-ին կետի 2-րդ ենթակետի՝  սույն հավելվածով սահմանվում և կարգավորվում են հարկային մարմնի գործունեության շրջանակներում ռիսկի վրա հիմնված տրանսֆերային գնագոյացման ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը, այլ ոչ թե այդ ստուգումների համակարգի կիրառման հետ կապված ընդհանուր հարաբերությունները:
	 Ընդունվել է։
 Նախագծում կատարվել է համապատասխան   
 փոփոխություն։



